
Аннотация: Ушбу мақолада янгиланаётган Ўзбекистон тараққиётида 

маънавият ахлоқ-одоб, маърифатнинг ўрни  хамда мамлакатимизда шахс тарбияси 

миллий ва умуминсоний қадриятларнинг уйғунлиги тўғрисида баён этилган. 

Аннотация: В данной статье описывается роль духовности, этики, просвещения 

в развитии Узбекистана, а также гармония национальных и общечеловеческих 

ценностей образования личности в нашей стране. 

of Uzbekistan, as well as the harmony of national and universal values of personal education in our country. 

Жамиятнинг маънавий ҳаѐти, ѐшларнинг маънавий тарбияси ижтимоий 

фаолиятда барча даврларда ҳам муҳим аҳамият касб этиб келган. Хозирги Янги 

Ўзбекистонни яратиш даврида ѐшларнинг баркамол шахс бўлиб етиши жамиятнинг 

иқтисодий, сиѐсий, илмий-технологик жихатдан тараққиѐтида муҳим рол ўйнайди. Бу 

жараѐнни амалга ошириш эса жамиятда миллий маънавий тарбияни тўғри амалга 

ошириш билан боғлиқ. 

Маънавият хамма замонларда ҳам дунѐ халқларининг энг буюк бойлиги бўлиб 

келган ва уни ҳар томонлама мустахкам асраб авайлаб авлоддан-авлодга безавол 

етказиб келинган. Бугунги куннинг талаби ҳам тарихий бой маънавиятимизни келажак 

авлодларга софлигича етказиш ҳар бир жамиятимиз фуқаросининг олдидаги мухим 

вазифаларидан бири хисобланади. Биринчи Президентимиз Ислом Каримовнинг 

“Юксак маънавият енгилмас куч” асарида: “Маънавият инсонни рухан покланиш, 

қалбан улғайишга чорлайдиган, одамнинг ички дунѐси, иродасини бақувват, иймон –

еътиқодини бутун қиладиган, виждонини уйғотадиган беқиѐс куч, унинг барча 

қарашларининг мезонидир” деб таърифлаган эдилар. 

Шахснинг шаклланиши жамиятда амалга ошиши маълум. Жамият 

тараққиѐтининг асосий йўналишларини иқтисодиѐт, сиѐсат ва маънавият ташкил 

этади. Бу сохаларнинг барчаси  жамият аъзоларининг ҳаѐтига бирдек таъсир этади. 

Тарбиянинг муҳим йўналишларидан бири маънавият тарбиясидир. Бу тарбия жамият 

ва инсоннинг моҳиятини ифода этувчи рухий, ақлий ва хиссий тарбия сифатида, 

юксакликка интилувчи, фаолиятининг барча сохаларида эзгу амалларни амалга 

оширишга интилувчи юксак баркамол шахс тарбиясидир. Баркамол шахс 

жисмонийгина эмас, рухий соғлом бўлган ўзини англаган шахсдир. Жамият ва шахс 

ўртасида ўзаро боғлиқлик мавжуд бўлиб, шахснинг маънавий онги  жамият 

маънавиятининг хусусиятларини ва асосий жиҳатларини акс эттиради. 

Тарбия тўғрисида турли фикрлар ва ѐндашувлар мавжуд. Тарбия энг аввало, 

жамият в унинг аъзолари, ижтимоий институтлар  томонидан шахсда онгни, тафаккур 

ва дунѐқарашни шакллантириш, унда маънавият, ахлоқ ва маданиятни 

шакллантиришга қаратилган онгли, мақсадли фаолият ҳисобланади. Шахсни 

тарбиялаш шахсда маънавиятни тарбиялаш ва уни маънавий тараққиѐт томонга 

йўналтириш сифатида англанилиши зарур. Ҳар қандай тарбия замон талаблари ва 

жамият, миллат эҳтиѐжларидан келиб чиқиб амалга оширилади. Унинг моҳиятида 

мазкур даврнинг хусусиятлари, моҳияти, стратегик мақсадлари акс этади. Тарбия 

жараѐни жамият аъзолари ва айниқса, ѐшларнинг онги ва  қалбини тарбиялашга 

қаратилган бўлиб, унинг йўналишларини турлича тавсифлаш мумкин. Хусусан, 

тарбиянинг шаклларини ижтимоий онг шаклларига мос тарзда айтадиган бўлсак, улар 

қуйидагилар: 

- ахлоқий тарбия; 

- диний тарбия; 

- сиѐсий тарбия; 

- ҳуқуқий тарбия; 

- иқтисодий тарбия; 

- меҳнат тарбияси; 

- эстетик (санъат) тарбияси. 

Тарбиянинг қайд этилган йўналишлари маънавиятнинг ҳам шаклларига мос 

тушади. Фаолият нуқтаи назаридан масалага ѐндашганда асосан меҳнат қилиш, билим 

олиш ѐки бошқа  фойдали фаолият тури билан шуғулланишга қаратилган тарбиянинг 

шакллари тўғрисида айтилиши мумкин. Албатта, тарбия жараѐни мураккаб, инсонда 

янги хусусият ва хис туйғуни, тафаккур қилишнинг ўзига хос жиҳатларини 

шакллантириш вазифасини бажаради. Ҳар қандай тарбия инсоннинг онгини 

ривожлантириш ва уни яхши амалларни бажаришга йўналтиради. Тарбиянинг 

қадимий тамойилларидан бири “Авесто”да акс этган эзгу ўй, эзгу сўз ва эзгу амалнинг 

бирлигида иборат. 

Жамият ва миллат тараққиѐти ҳар бир жамият аъзоси ва миллат вакилидан бу 

йўлда маълум  вазифаларни бажаришни талаб этади. Профессор А.Бегматовнинг 

фикрича, “Жамият, ҳар бир шахс олдига муайян талаблар қўяди. Шахс ана шу 

талабларни бажаришга қодир бўлиши учун жамият уни тарбиялаши лозим. Тарбия 

жараѐнида шахснинг жисмоний ҳамда руҳий сифатларини шакллантириш ва 

ривожлантириш мақсад қилиб қўйилади. Шахснинг маънавий жиҳатдан юксалиши 

учун у жисмонан ва рухан соғлом бўлиши керак. Шунинг учун ижтимоий тарбия 

тизимида асосий эътибор жисмоний ва руҳий тарбияга қаратилади”31. 

Таниқли файласуф Қ.Назаровнинг фикрича, “Тарбия авлодлараро ижтимоий-

тарихий ва ҳаѐтий тажрибани узатишга хизмат қиладиган, оила, таълим муассасалари, 

ижтимоий, сиѐсий ва бошқа ташкилотлар: ОАВ ва бошқаларнинг таъсири остида 

жисмонан соғлом, маънан баркамол инсонни шакллантириш ва такомиллаштириш 

жараѐнини англатувчи тушунча. Тарбия инсонга индивидуал ва ижтимоий, онгли ва 

онгсиз таъсирларнинг йиғиндисини мужассамлаштиради, якка уишига, маълум бир 

жамоага, халқ ѐки миллатга қаратилган бўлиб, давлат ва жамият қурилиши ҳамда 

ривожланишида муҳим аҳамиятга эга”32. 

Тарбия ижтимоий ҳодиса сифатида ўзига хос тизимга эга. Тарбияни ижтимоий 

ҳодиса сифатида ўрганишда унга тизимли ѐндашув мақсадга мувофиқ. Юқорида қайд 

этилганидек ҳар қандай тарбия ўзига хос, мураккаб тизим бўлиб, у турли 

элементлардан ташкил топган. Аслини олганда, тарбия бир томондан, жамият ва унинг 

аъзоларига таъсир этиб, уларни ўзгартиришга қаратилган ижтимоий ҳодиса, иккинчи 

томондан жамиятнинг ўзи тарбияни ижтимоий  жараѐн сифатида ўз эҳтиѐжларидан 

келиб чиқиб шакллантиради ва унинг олдига маълум талаблар қўяди. Жамият 

тараққиѐти тарбиянинг ҳам моҳиятини ўзгариб боришига таъсир этади. Унинг 

методлари ҳам мунтазам давр ўзгариши билан ҳамда ижтимоий-тарихий жараѐннинг 

тараққиѐти натижасида такомиллашади. 

Абдулла Авлонийнинг машҳур сўзлари “Тарбия биз учун ѐ ҳаѐт - ѐ мамот, ѐ 

нажот-ѐ халокат, ѐ саодат – ѐ фалокат масаласидир”, деган сўзлари барча даврларда ҳам 

ўз аҳамиятини йўқотмайди. Тарбия жамият, миллат ва ѐшлар келажагини, тақдирини 

белгилайди. Авлодлар ўртасидаги ворисийлик тарбия асосида таъминланади. Чунки 

тарбия воситасида авлодлар маънавий бойлиги келажак авлодларга узатилади. Тарбия 

жараѐни миллийлик, миллат рухияти, менталитети, турмуш тарзи, маданияти  ва 

бошқаларни акс эттиради. Шунга кўра “миллий тарбия” ибораси қўлланилади. 

Янги Ўзбекистонни барпо этиш жамият аъзолари олдига маълум талабларни 

қўяди. Бундай талаблардан бири янги жамиятга мос равишда янги тафаккурга, янги 

дунѐқараш ва янгича фуқаролик позициясига эга бўлишдир. Ўзбекистон Президенти 

Ш.М.Мирзиѐев замонавий шахсларни тарбиялаш борасида муҳим вазифалар 

турганига эътибор қаратади:  “Юртимиздаги янгиланиш жараѐнлари ва ислоҳотларга 

дахлдорлигини ҳис қиладиган, мамлакатимизнинг энг ривожланган давлатлар 

қаторига киришидаги ўз ўрни ва иштирокини теран англайдиган, бу йўлда фаол 

фуқаролик позициясига, креатив ва инновацион тафаккурга эга бўлган замонавий 

шахсларни тарбиялашнинг концептуал асослари ва амалий фаолият мезонлари ишлаб 

чиқилмаган. Бу эса соҳада жиддий бўшлиқ мавжудлигини яна бир марта 

исботламоқда”33. 

Янгича тафаккур шахсдан давр рухига мос равишда фикрлашни, жамиятнинг 

замонавий тараққиѐти олдида турган талабларини англаш  ва шунга мос равишда 

фаолият олиб бориш, барча сохаларда фаол позицияга эга бўлишни талаб этади. 

Шунингдек, янгиланаѐтган жамият шахснинг ҳатти-ҳаракатлари, амалга ошираѐтган 

ишлари билан замонга мос, ўзига ва бошқаларга нисбатан талабчан, тинмай изланувчи 

ва мунтазам интеллектуал ва маънавий салохиятини ошириб борувчи, Янги 

Ўзбекистонни барпо этишнинг стратегик мақсадлари ва вазифаларини тўғри англаб 

етувчи хусусиятларга эга бўлишни талаб этади. Бундай талабни бажара олишнинг 

йўлларидан бири тарбияни тўғри ташкил этишдан иборат. 

Янги Ўзбекистонда тарбия муаммосининг концепцияси ҳам янгиланаѐтган 

жамиятга мос тушадиган бўлиши зарур. Бундай концепция тарбияга тизимли ѐндашув 

асосида, маънавий тарбиянинг барча қирраларини ўз ичига олган холда унинг 

самарадорлигини таъминлаши талаб этилади. Маънавий тарбия кўп қиррали миллий 

маънавий тарбиянинг ахлоқий, илмий, сиѐсий, ҳуқуқий, диний шаклларининг ўзаро 

синтезига асосланган холда миллатнинг бу сохадаги қадриятлари, маданияти, асрлар 

давомида ўзини оқлаб келган илғор ғояларига таяниши мақсадга мувофиқ. 

Фикримизча, мамлакатимизда шахс тарбияси миллий ва умуминсоний 

қадриятларнинг уйғунлигига асосланганда, бир томондан, миллийлик ва тарихийлик, 

миллий маънавий тарбия тамойилларига амал қилинса,  иккинчи томондан, погрессив 

замонавий қадриятларга ҳам алоқадорлик ва тўғри муносабат, улардан орқада 

қолмасдан, замон билан ҳамнафас бўлишга интилиш амалга ошади. Ўзбекистоннинг 

келажакда дунѐ ижтимоий-маданий маконида ўзининг нуфузли ўрнига эга бўлиши 

ҳамда барқарор тараққиѐтида иқтисодий, сиѐсий ва бош омиллар қаторида маънавият 

ва маънавий тарбия омили ҳам муҳим ўринга эга. Мамлакатда амалга оширилаѐтган 

модернизация ва ислоҳотлар иқтисодий ва сиѐсий соханигина эмас, маънавий сохани 

ҳам қамраб олган бўлиб, улар жамият ва унинг аъзоларининг маънавий юксалишига 

хизмат қилади, дейиш мумкин. Бу нуқтаи назардан Янги Ўзбекистоннинг келажак 

тараққиѐти эркин ва фаол фуқаролик позициясига, юксак интеллектуал ва маънавий 

салохиятга эга бўлган, ўз ҳаѐтида қонун устуворлигига амал қиладиган, ўз 

манфаатларинигина эмас, Ватан манфаатларини ҳам ўйлайдиган баркамол ва 

прагматик шахснинг фаолиятига боғлиқ. Бу ҳақда Ўзбекистон Президенти 

Ш.М.Мирзиѐев қуйидагича фикр билдиради: “Бугунги кунда мамлакатимизни янгилаш 

ва модернизация қилиш, уни инновацион асосда ривожлантириш, ўз олдимизга қўйган 

кўп қиррали ва мураккаб вазифаларни амалга ошириш мақсадида биз замонавий ва 

креатив фикрлайдиган, ҳар қандай вазиятда ҳам масъулиятни ўз зиммасига олишга 

қодир бўлган, ғайрат-шижоатли, интеллектуал салоҳияти юксак бўлган, ватанпарвар 
                                                           
33

ѐш кадрлаарга давлат ва жамият бошқарувида муҳим вазифаларни ишониб 

топширмоқдамиз
34”. 

Маънавий тарбия тизимли амалга оширилиши зарурлиги таъкидлаб ўтилди. 

Маънавият, маънавий тарбия сохасида иқтисодиѐт катта аҳамиятга эга. Чунки ҳар 

қандай жамиятда бу икки соха ўзаро боғлиқ холда тараққий этади. Иқтисодиѐтни 

генезиси нуқтаи назардан қаралса, у маънавият тараққиѐтини таъминлаши мумкин. 

Маънавият иқтисодиѐтнинг мохиятини акс эттиради. Жамият тараққиѐтида бу икки 

соханинг уйғунлиги таъминланганда, у юксак даражага эришиши мумкин. Иқтисодий 

тараққиѐт жамият аъзоларига илм-фан, билим олиш, китоб ўқиш, эстетик 

қадриятларни ўзлаштириш, санъат ва гўзалликка алоқадор бўлиш, театр ва бошқа 

санъат турларига қизиқиш учун моддий ва маданий, бўш вақтга эга бўлиш каби  

имкониятлар яратади. 

Хулоса сифатида айтиш мумкинки, маънавий тарбиянинг барча йўналишлари 

ўзаро алоқадор бўлиб, тизим сифатида амалга оширилиши муҳим аҳамиятга эга. 

